ԱՄՓՈՓԱԹԵՐԹ
««Հայաստանի Հանրապետության պաշտպանության նախարարության  արտաբյուջետային միջոցների մասին» №677-կգ որոշումն ուժը կորցրած ճանաչելու մասին» ՀՀ կառավարության որոշման նախագծի      
	1. ՀՀ ֆինանսների նախարարություն
	29.04.2026թ.

	
	N 01/12-1/11507-2026

	Առաջարկություններ չունենք
	Ընդունվել Է
	 

	2. ՀՀ արդարադատության նախարարություն
	12.05.2026թ.

	
	N /27․1/23984-2026

	1․ Նախագծով նախատեսվում է բաց ընթացակարգով ուժը կորցրած ճանաչել գաղտնի ընթացարգով ընդունված իրավական ակտ, մինչդեռ նախագծի հիմնավորմամբ պարզաբանված չէ, արդյոք նշված իրավական ակտը գաղտնազերծվել է, թե ոչ՝ հաշվի առնելով, որ «Պետական գաղտնիքի մասին» օրենքի 15-րդ հոդվածի 5-րդ համաձայն՝ գաղտնազերծված տեղեկություններ պարունակող իրավական ակտերը ենթակա են հրապարակման՝ գաղտնազերծումից հետո 10 աշխատանքային օրվա ընթացքում՝ օրենսդրությամբ սահմանված կարգով, այնինչ ARLIS Հայաստանի իրավական տեղեկատվական համակարգում տվյալ որոշումը բացակայում է։ Վերոգրյալի հաշվառմամբ՝ գտնում ենք, որ նախագիծը և հիմնավորումն ունեն վերանայման կարիք։
	Չի ընդունվել
[bookmark: _GoBack] «Պետական և ծառայողական գաղտնիքի մասին» ՀՀ օրենքի /օրենքն ուժը կորցրել է 01․03․23թ․ ՀՕ-49-Ն/ 16-րդ հոդվածի հիման վրա ՀՀ կառավարության 23.10.2000թ. N 677-կգ որոշումը ՀՀ կառավարության աշխատակազմի ղեկավար-նախարարի 12.02.16թ. N 47-Լ հրամանով ստեղծված հանձնաժողովի 23.02.16թ. ակտով գաղտնազերծվել է և 24.02.16թ. ուղարկվել ՀՀ ազգային արխիվ /ՀՀ վարչապետի աշխատակազմի ղեկավարի 14.04.26 թ․ N 0506 գրություն/: Հաշվի առնելով վերոգրյալը՝ նախագիծը շրջանառվում է ոչ գաղտնի ընթացակարգով:
 

	2․ Նախագծի 2-րդ կետով նախատեսվում է, որ այն ուժի մեջ է մտնում պաշտոնական հրապարակմանը հաջորդող օրվանից։ Միաժամանակ հարկ է նշել, որ սույն նախագիծը հանդիսանում է անհատական իրավական ակտ, իսկ «Նորմատիվ իրավական ակտերի մասին» օրենքի 23-րդ հոդվածի 6-րդ մասի համաձայն՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ։ Վերոգրյալի հաշվառմամբ՝ անհրաժեշտ է վերանայել նախագծի ուժի մեջ մտնելու վերաբերյալ սահմանումը՝ այն համապատասխանեցնելով գործող իրավական կարգավորումներին

	Ընդունվել Է
 

	3. ՀՀ վարչապետի աշխատակազմի իրավաբանական վարչություն
	01.06.2026թ.

	
	N 02/16․4/ 18281-2026

	Ներկայացված որոշման նախագծի վավերապայմաններում նշված իրավական ակտի բնույթը վերանայման անհրաժեշտություն ունի՝  նկատի ունենալ, որ «Նորմատիվ իրավական ակտերի մասին» օրենքով նշված բնույթի իրավական ակտ նախատեսված չէ
	Ընդունվել Է
 Նախագիծը խմբագրվել է





